
Vikipedio por vi estas libro de Ziko van Dijk, 
germana historiisto. Ĝi prezentas la fenomenon 
Vikipedio kaj klarigas, kiel pli bone utiligi la 
liberan enciklopedion. Per konsiloj kaj ekzemploj 
ĝi priskribas kiel oni mem fariĝas sperta 
vikipediisto. La libro estas 64-paĝa kaj 
nigroblanka.

Vikipedio en Esperanto estas nuntempe la sola
vere universala enciklopedio en Esperanto, kun
pli ol cent mil artikoloj pri esperantistaj kaj
neesperantistaj temoj.

Vikipedio por vi

Ekde januaro 2001 ekzistas la libera enciklopedio Vikipedio, kaj ankoraŭ
en la sama jaro fondiĝis ĝia esperantlingva versio. Intertempe la projekto
Vikipedio kreskis al unu el la plej grandaj retejoj en la mondo; ĝi estas
praktike uzata de studentoj, sciencistoj, profesiuloj, hobiuloj kaj ĉiaj aliaj
homoj. Tia sukceso ne venis de si mem: pluraj cent miloj da homoj jam
kontribuis al la tuta, multlingva enciklopedio. Ili ĉiuj kunlaboras volontule,
nepagite, ĉar ili ŝatas verki kaj transdoni sian scion. Fari etajn redaktojn
aŭ registriĝi estas facile, tamen oni devas sufi ĉe multon lerni por fariĝi
sperta vikipediisto. Same pri Esperanto: lerni la bazojn ne estas multe
da peno, sed pliperfektiĝi kaj akiri rutinon estas alia afero.

